
Paradigm II

Combhairleoiri i n-innealltéireacht thionsclaiochta. (Industrial Engineering)

e Feabhsu & leagan amach linte tairia-gné (productivity improvements)

e  Corais slainte & sabhala san ionad oibre (Health & Safety)

o  Seirbhis iniuchdra (auditing). (m.s.h corais ISO 9000, ISO 14000, srl.)

e Diol, comhairleoireacht & traenail do bhog-earrai riomhaireachta (computer
software) do chorais feabhsu caighdeain agus innealltdireachta.

Os cionn 10 mbliana i mbun oibre!

lonad Fiontair,
Ros Muc,

Co. na Gaillimhe.
091/574353
cumas@eircom.net
www.cumas.ie

Ta Cumas ar cheann de 38 Piéirtiochti sa tir ata ag
cur i bhfeidhm an Chldir Fhorbartha Aitiiiil
d’Aireamh Shéisialta le airgeadi 6n Roinn
Gnéthai, Pobail, Tuaithe & Gaeltachta.

T4 cuid mhaith Cléracha, le cabhair

airgid & foirne, 4 reachtdil againn, a thugann
tacaiocht do Phobail

Chonamara & Arann tabhairt faoi an

mibhuntaiste & easpa deiseanna dul chun cinn.
Bionn fdilte i gconai roimh teagmhil.

Oifig Seirbhis Eolais: An Chrannég, Ros Muc,
091/574122.

Oifig Oideachais Chumais: Casla, 091/506943.

Clar Naisiunta Forbartha Tuaithe
Tacaiocht d’Fhorbairt Tuaithe

Gach Eolas O:

Deirdre Ni Churraidhin, Bainisteoir Réigitnach,
Meitheal Forbartha na Gaeltachta Teoranta
Pairc Ghno Shailearna, Indreabhan, Co. na Gaillimhe.

Teil: (091) 593410 Facs: (091) 593728.
Riomhphost: mfggaillimh@eircom.net

Nioclas P. O Conchiir

Leitir Moir
Teil: 091 551114; Faics: 091551258

SIOPA
CRUA-EARRAI

PLUIMEIREACHT  ADHMAD
EARRAI LEICTREACH e PEINT

Is minic gur scéalta cruatain agus uaignis a bhaineann leis an imirce ach ni hamhlaidh do Tom
Barrett seo a d’fthag an scoil agus a bhaile i bhFoirnis i Leitir Meallain agus é tri bliana déag le
dul ag foghlaim ceird na taillitireachta. Labhair sé le Meta Ui Mhaille

‘“T. Barrett of Boston”’

chuig Baile Atha an Ri nuair a bhi mé tri
bliana déag d’aois. B’as Ciarrai 6 thas an
taillidir a bhi mar mhdistir agam, ag
foghlaim a bhi mise ag an am sin ar
ndoigh. Is ag déanamh cultacha éadaigh agus cétai
moéra do na stértha i mBaile Atha an Ri a bhi muid.: Is
é an chéad churam a bhi ormsa na dul amach agus an
t-éadach a cheannach, an linedil agus na cnaipi agus
chuile rud a bhi ag teastail leis an gculaith a dhéanamh.

‘ huaigh mé soir taobh thoir de Ghaillimh,

Bhiodh tailliuiri eile ann freisin, suas le seisear scaiti,
bhiodh siad ag teacht agus ag imeacht - journey men a
thugtai orthu. Bhiodh siad ag imeacht ar fud na
hEireann, ni fhanadh siad in aon &it nios faide na
seacht seachtaine, ach b’éigean domsa fanacht mar ni
raibh an t-eolas agam. Chomh maith le bheith ag
déanamh cultacha bhiodh muid ag iompt amach cétai
moéra. Nuair a bhiodh an t-éadach caite n6 tréigthe,
scaoilti an céta 6na chéile agus d’iompéfai amach é le
haghaidh piosa eile a bhaint as. Ba cultacha agus
éadach fir is mé a dhéanadh muid agus cétai mna. Bhi
an saol go dona ag an am sin. Bhi beagan uaignis orm
ar dtas i ndiaidh an bhaile. Ni raibh aon deacracht
agam leis an mBéarla, bhi mé dhéthain de sin agam.

Bhi fear eile as na hoiledin ag obair in Ostan
Hansberry ag an am, Mairtin Kelly. Bhi sé go deas
duine éicint aitheantais a fheiceail. Bhi sé thart ar an
aois chéanna liom fhéin. Chuaigh seisean go Chicago
ina dhiaidh sin.

Tégann sé chuig bhliana printiseachta le bheith i do
thailligir. Dha bhliain a bhi mise i mBaile Atha an Ri.
Cailleadh an taillitr a raibh mé ag obair d6. D’'fhag sé
an meaisin fuala agus rud ar bith eile da raibh ann
agamsa. D’fhanainn ann ach ni raibh mo dhéthain
eolais agam ar an obair, bhi go leor le foghlaim agam.
Thainig mé go Ryisin na Mainioch ansin. Bhi uncail
agam ansin a bhi ina thaillitir, Barrett a bhi air fhéin.

Eadach flainin is mé a bhiodh in uséid i gConamara
ag an am. Ni raibh méran tomhais ag teastdil 6 na
treabhsair sin, bhi siad fairsing agus bhiodh tu in ann
iad ar fad a dhéanambh as an bpatrin céanna. Bhi mé ag
obair le m'uncail i Ruisin na Mainioch ar feadh bliana
agus d’foghlaim mé go leor uaidh. Bhi an obair garbh

agus b’fhacthas dom go gcaithfeadh sé go raibh nios
mo na sin a d’fhéadfai a dhéanamh le éadach.

Chuaigh mé go Londain ina dhiaidh sin. Bhi a fhios
agam céard a bhi uaim. Chuir mé romham fail amach
faoi na taillitiri agus tithe faisin i Londain. Fuair mé an
leabhar seo “Tailor and Cutter”, sraith iris miostil ina
mbiodh eolas go leor ann faoi dhearadh faisin, faoi na
tailligiri agus na tithe mora faisin i Londain. Scriobh
mé chuig teach tdillidireachta McKenzie i Saville Row,
ba orthu is mé a bhi cail ag an am. Dairt mé go raibh sé
chomh maith dom tost ar bharr an dréimire ach ni x

raibh aon cheapadh agam go
bhfaigheadh mé scéala ar ais.
Fuair mé scéala siach tobann
uathu ag iarraidh orm teacht
chuig agallamh. Chuaigh mé go
dti an oifig i Sloane Street, tugadh
isteach mé agus is ar mo lamha a
breathnaiodh ar dtds. Ni raibh
mé ag ceapadh go dtégfai mé, ach
go gairid ina dhiaidh fuair mé
scéala go dtégfadh agus chaith
mé dha bhliain go leith ansin ag
foghlaim na ceirde.

D’ioc siad go maith, £12 sa
tseachtain an pha a bhi mé a fhail
ag an am. Bhi mé ag obair le gach
cinedl éadaigh - olann, gaberdin,
sioda, linéadach agus mohair. Bhi =
gach cineal meaisin ann, ni raibh |
aon chleachtadh agamsa air seo.
Meaisin amhain a bhi i gcomhar
gach cineédl oibre agam roimhe
seo. Ach bhi an chuid is mo den
obair lJamhdhéanta, is ar an obair
lamhdhéanta is moé a bhi meas.

Is i Saville Row a bhi go leor de
na tailligiri agus tithe faisin, ach
ba ar McKenzie is mo a bhi cail.

Is chuig McKenzies a thagadh
fir an teaghlaigh rioga, go moér
mor King George ag fail cultacha
agus cotai moéra déanta. Bhiodh mé
le mo mhadistir i gcénai nuair a bhiodh sé ag togail
miosuir agus ag tomhas na gcustaiméiri. Bhi mé ag
iarraidh gach rud a fhoghlaim. Bhiodh mé leis nuair a
bhiodh sé ag miostir don ri n6 don bhanrion, an Queen
Mother. Duirt an ri liom 14 agus mé in éineacht le mo
mhaistir ag tomhas c6ta mor a bhi 4 dhéanamh dé “td
8o leor le foghlaim fos agat faoin gceird”.

L4 eile agus mé i mo shui sios ag fuail chuir sé ceist
orm an € sin gina na banriona a raibh mé ag obair air.
Chuireadh sé caidéis ort i gconai agus bheadh capla
focal aige leis na h-oibrithe. Bhi an Queen Mother go
deas agus cainteach. Dhéanadh muid gunai agus
sciortai di. Bhiodh go leor de na gunai galanta, déanta
as sioda, éadach a bhi an-deas le n-oibriu leis. Is beag
de seo a bhi déanta ar mheaisin, obair laimhe ar fad.
Bheadh ar an tsndithid a bheith min caol agus snath
min sioda agus greamanna beaga bideacha, bheadh ort
iad a chur i bhfolach, ni thégfa ach snath amhain
d’fhith an éadaigh i ngach greim.

Thégadh sé ceithre go dti ocht 14 ort gna fada sioda
a lamhfhuail ag brath ar an stil. Bheadh ort do lamha a
niochdn go minic ar eagla go bhfagfa aon mharc ar an

Pican Bharrett.

éadach. Mar riail nionn ta do chuid ldmha gach uair an
chloig nuair atéd ti ag obair ar éadach go mér mér
olann. Bhiodh clann na banriona ag teacht freisin, an
bhanphrionsa Eilis atd ina banrion anois agus an
bhanphrionsa Margaret. Dhéanadh muid cétai déibh.

Tar éis dha bhliain go leath a chaitheamh anseo thug
mé m’aghaidh go Bostin. Bhi sé i gceist agam dul ar
scoil agus céiliocht a fhail i ndearadh faisin. Fuair mé
isteach san Newbury Designing School , an scoil a bhi i
mBostin acu ach nior fhan mé ann ach b’fhéidir dha la.
Is m6 an t-eolas a bhi agamsa na a bhi ag an miinteoir.

Chuaigh mé as sin go Chicago agus fuair mé isteach
sa scoil faisin ansin an South State School. T4 si dunta
anois. Chaith mé tri bliana ansin agus bhain mé amach
céim maistreachta i dtailliiireacht. Bhi cheithre scér sa
scoil, dream as gach &it sa domhan. Mar gheall ar an
taithi agus an traendil a fuair mé i Sasana ni raibh orm
tosu ag an tus mar a bhi ar go leor de na scolairi.

Rinne mé cursa eile ina dhiaidh sin, mar chuid den
chirsa sin rinne mé staidéar ar an gcaoi a luionn na
cndmha, go mér mor sna guailli. Té go leor le déanamh
ag na guailli leis an gcaoi a dtiteann an t-éadach agus

ni moér é sin a thabhairt san aireamh. Freisin ma ta
duine a bhfuil cruit air né uirthi né cromshlinneanach,
is féidir leis an seaicéad né an leis an gcéta sui ceart ach
é a bheith déanta don té sin.

Tar éis deich mbliana ag plé leis an téilligireacht bhi
a fhios agam cén tomhas a thégadh fear a bheadh ag
siul romham ar an tsrdid. Bhi mé in ann pictidir a
thogail i m’intinn d6. Mar shampla, an raibh ceann da
chuid guailli nios isle na an ceann eile. Ni bheadh sé
sin le tabhairt faoi deara nuair a bheadh an ball
éadaigh gearrtha, tomhaiste agus déanta don té sin.

Bhi fonn taistil orm agus chuaigh mé go California,
go LosAngeles agus San Francisco. Bhi mé ag iarraidh
a fheiceail cén chaoi a raibh an faisean sna haiteacha
sin. I gCalifornia ni raibh an stil chomh maith sin. Bhi
an it te agus is éadach éadrom casual is moé a bhi i
bhfaisean.

I Los Angeles bhi ceannas ag dearthéiri faisin 6n
Eoraip ar an margadh agus ni raibh an caighdean go
maith. Thainig mé ar ais go Chicago agus chuaigh mé
ag obair don teach tailligiireachta Rothschilds. Duine de
na custaiméiri is mé a bhi agam ansin na Elvis Presley,
fear an-deas a bhi éasca a shasamh. Nior lig mé cead
riamh d’aon duine locht a fhail air. Cultacha lae is mo
a bhiodh muid a dhéanamh dhd, ni dhearna muid tada
dé6 i gcomhair an stéitse. Chuaigh mé go Nua Eabhrac
ina dhiaidh sin.

Bhi cail an fhaisin ar Nua Eabhrac. Bhi mé ag fail
obair ann éasca go maith ach duirt mé go dtégfainn
m’am. Thdinig mé ar ais go Sasana agus thug mé cuairt
ar McKenzie’s i Saville Row. Chuaigh siad ar chuile
chaoi dom fanacht. Gheall mé dhéibh go gcaithfinn
bliain i Nua Eabhrac ar dtus agus go mbeinn ar ais an
chéad bhliain eile, rud a bhi rin agam a dhéanamh ach
nar tharla.

Thug mé cuairt abhaile go Foirnis agus as sin ar ais
go Bostun. Fuair mé obair ansin, ni i bhfad a bhi mé
ann nuair a chonaic mé fégra ag Lord & Taylors i gceann
de na leabhair faisin. Chuir mé telegram ag an
gcomhlacht i Nua Eabhrac go raibh mé ag cuardu
oibre. B’éigean dom dul go Nua Eabhrac chuig
agallamh. Bhi tritr as an lodail freisin ar cuireadh
agallamh orthu an 14 céanna. D’éirigh liomsa an job a
fhail.

Thagadh go leor de na réalta scannain isteach go Lord
& Taylors chomh maith le lucht gné - Judy Garland,
Greta Garbo, Bugl Ives, Eddie Arnold, Perry Como,
Tiny Tim agus iad uilig. Is i Judy Garland ab fhearr
liom, bhi sé an-éasca i a shasamh. Gorm agus glas na
dathanna ab fhearr léi.

Ni thagadh Greta Gaybor go dti an teach faisin ar 5th
Avenue. Bhiodh orm dul go dti an t-6stan ina mbiodh

si. Bhiodh si ina sui ansin ar chathaoir agus na céadta
sampla d’éadach ar chuile thaobh di. Bhiodh si ag suil
le comhairle uaim maidir le céard is fearr a d’fheil i 6
thaobh dath agus stil. Ni raibh caint ar bith ar am na ar
chostas.

Bhi corr dhuine narbh fhéidir a shasamh, is cuma
céard a dhéanfa. Ni dhearna mé éadach do Liz Taylor
riamh, ni raibh aon dream den lucht faisin ag iarraidh
i a fheiceail ag teacht. D’athraigh si a h-intinn chuile
leathuair, sin é an chail a bhi uirthi, ni raibh a fhios aici
riamh céard a bhi uaithi.

I stértha mora ina gceannaiodh muid an t-éadach,
bhiodh na rollai méra seo a mbiodh thart ar cheithre
mhile slat éadaigh orthu. Bhi t in ann an méid a bhi
uait d’aon chineal a ordq, thart ar cheithre né chuig
chéad slat de dhathanna difritla.- Thainig an sioda ab
fhearr 6n Talamh Naofa, 6n tSeapain agus 6n tSin.
Thégadh culaith fir ag brath ar airde 6 thri go leith go
dti ceathair go leith slat éadaigh. Da mbeadh linte né
cearnéga san éadach bheadh nios mé ag teastail.

Thégadh sé thart ar thri uair go leith patrun a
dhéanambh. Sula leagfé patrin ar an éadach bheadh ort
spuinse a chur air chun é a dhéanamh tais agus ansin é
a rothli suas agus é a fhagail ar feadh tri n6 cheithre 1a
leis an t-éadach a ghiorradh roimh ré. Bheadh ort ansin
é a phreasiil le hiarann agus gail. Nuair a thoisfea an t-
éadach ansin bheadh a fhios agat cé méid orlach a
ghiorraigh sé. Seaicéad an ball éadaigh is deacra le
déanamh. Cnaipi airgid agus cnaipi déanta as cnamh is
mo a bhiodh i seaicéid.. Bhi cnaipi daor, suas le $15 an
ceann ar chnaipi airgid. Chosnaiodh cnaipi i gcomhair
culaith fir $300.

heas an traenéil a fuair mé in Eirinn agus i

Sasana go maith domsa, ni hamhéin go raibh

mé in ann dearadh a dhéanamh, bhi mé in-ann

an t-éadach a ghearradh, a thomhas agus a

fhuéil. Go leor den dream a bhiodh ag dearadh
faisean ni raibh aon scileanna fuala acu. Ar dhearadh
amhain a bhi béim sna coléisti faisin. Dhéanfainn
taisteal go leor don chomhlacht, théinn go California,
Washington, New Jersey, Chicago, Pennsylvania agus
go Bostuin ag léachtoéireacht sna coldisti faisin agus sna
tithe taillitireachta.

Ni dhearna mé aon obair do na Kennedys. Ni raibh
an comhlacht ag iarraidh aird a tharraingt orthu fhéin
go mbeadh siad ag taobhu le haon phiirti polaitiochta.
Ta a fhios agam go bhfaigheadh John Kennedy
cultacha déanta in Eirinn. Bhi cail mhér ar dhearthéir
faisin as Eirinn Sybil Connolly i Nua Eabhrac sna
60aidi. Bhi an-mheas uirthi i Nua Eabhrac. Dhearadh si
faisean do Jacqueline Kennedy. Bhi mé ag saothru
$85,000. 00 sa mbliain i 1970. Fuair mé an gradam Man
of the Year agus ta sé sin faighte agam cupla uair 6
shin. X

Bhi scaranna sa gcomhlacht agam agus thdinig mé
go Bostin chun tithe faisin Lord &Taylors a oscailt
ansin.

Is ann ata cénai orm anois le fada. D’oibrigh mé do
Lord &Taylor i mBostin agus td mo lipéad fhéin agam
T. Barrett of Boston. D’oibrigh mé uaireanta fada, 6n
6.00 ar maidin go dti a 2.00 aris ar maidin.

Bhi mé chun comhlacht de mo chuid fhéin a bhiina i
mBostiin nuair a bhuail babhta tinnis mé. Bhi obraid
mhor orm. Fuair mé kidney transplant. Is i mo dheirfitr
a thug an duan dom, ta sé sin deich mbliana fichid 6
shin. Déanadh scéal mér de i mBostin ag an am. Bhi
muid sna nuachtéin agus ar an teilifis. N1 raibh obraid
den tsért sin chomh coitianta sna blianta sin.

Is éard ba chuiis leis an rud ar fad n4 nuair a bhi mé i
mo ghasur ag éiri suas bhiodh mé fhéin agus gasuir an
bhaile ag toraiocht neadacha éan san Earrach. Bhi mé
thuas ar seanbhalla ti agus thit mé agus thit an balla
orm. Ghortaigh mé mo chos go dona. Ni méran a bhi
siad in ann a dhéanamh ag an am sin. Roinnt blianta
ina dhiaidh ghortaigh mé mo chos aris. Bhi si lag i
gconai 6n geéad ghortt.

Cuireadh chuig an ospidéal i nGaillimh mé it ar
chaith mé tamall agus nuair a scaoileadh abhaile mé ni
raibh mé in ann mo ghluin a lubadh ar chor ar bith.
Duradh liom san ospidéal i mBostin go mba é seo ba
chionsiocair leis an duan a bheith go dona, cndmh i mo
cheathrti a bhi as 4it a bhi ag bra ar an duan agus a
rinne an damaiste.

Mar chaitheamh aimsire ar ndéigh bhi an-spéis
agam sa bhfarraige. Bhinn ag seoltéireacht i bpucan
Bharrett in éineacht le mo chuid dearthaireacha agus
bhuaigh muid geallta. Tagaim abhaile gach bliain le
haghaidh rasai Chuigéil. Sna chéad bhlianta a raibh
mé i mBostin rinne mé cirsa leis an nGarda Césta. Bhi
dha scér ar fad ar an gcursa, ina measc beirt chailini as
Dun na nGall. Ar bhad a bhiodh ag tarraingt
saighditir don Fhrainc aimsir an chogaidh a bhi an
cursa & reachtail.

hludaigh sé gach gné d’obair loingseoireachta.

Bhain mé an-sasamh as agus baineann i gcénai

as imeachtai farraige. Bhi an-suim agam i

dtomadéireacht agus i snamh. Rinne mé cursa

tomadodireachta, sabhailteacht ar uisce agus
CPR. Is minic a thdinig sé isteach handy sa linn
snamha.

Bhi bad agam i mBoston, bad pléisitir triocha troigh,
bhi ait do thritr codladh uirthi. Daighinis an t-ainm a
thug mé uirthi. Bhiodh sé de nés ag roinnt bad dul
amach le chéile ag an deireadh seachtaine ag iascach
agus fanacht ar na baid thar an deireadh seachtaine
agus coisir a bheith acu.

Rinne mé poitin freisin i mBostun, duine éicint a bhi
ag fiafrai diom an raibh mé in ann é dhéanamh. Duirt

mé go raibh ma bhi i gconai. Fuair mé abhar worm agus
chas muid thios sa siléar é. D’éirigh linn pota is caipin
is chuile ni a chur le chéile agus fuair muid eorna a bhi
bruite cheana i gcomhair leanna. Cheithre ghalin
poitin a bhi againn. Bhi sé go maith a deir siad, cé nach
bhfuil a fhios agam cén blas a bhi air, nior 61 mé aon
deoir riamh.

hi baint agam le bunu an Irish Social Club i

West Roxbury agus chaith mé blianta ar an

gcoiste. Bhi mé i m’uachtaran ar feadh deich

mbliana. Is halla brea é, ta seacht gcéad duine

in ann sui ann ag béile. Bhiodh go leor
imeachtai ar sitl ann agus bionn i gcénai. Bhi mé
gniomhach i bhfeachtais go leor. Bhi an-bhaint agam
leis an bhfeachtas bailitichdin airgid don Remedial
Clinic i gCluain Tarbh i mBaile Atha Cliath. Is i Lady
Goulding a chuir tus leis. Thainig si go Bostin ag
iarraidh tacaiochta chun fearais leighis agus trealamh
a cheannach don chlinic. Ar feadh blianta reachtail
muid imeachtai sa chlub le hairgead a bhailia di. Ba
bhean iontach i, thugadh si cuid den dream a gcuirti
c6ir leighis orthu sa gclinic amach go Bostin le castail
linn.

Bhi mé blianta ar choiste an Rose of Tralee i mBostuan.
Bhiodh sé de chidram orainn cailini a roghni 6 na
clubanna éagsula. Bhinn leo nuair a théadh siad ag
ceannach gunai i gcomhair na hécédide. Is cuimhin
liom cailin amhain “Meg Sullivan “ a bhain an gradam
amach i dTrd Li. Bhi mé ar an Late Late ag Gay Byrne
blianta 6 shin, agus rinne RTE clar liom i mBostun.

Is maith liom dramai, bhainfeadh mé an-sasamh as
na dramai a thagadh amach as Eirinn go mér mér na
dramai a thug Céilin O Maoilchiardin amach.
Thugadh muid ctinamh déibh an drdma a eagra agus
le poibliocht a thabhairt d6 i mBostin. T4 mé ag
déanamh roinnt oibre i gcénai, ni bheinn in ann
fanacht amach uaidh. Ta roinnt custaiméiri agam i
gconai a ndéanann mé cultacha déibh. Cé go bhfuil mé
éirithe as obair le Lord & Taylors, faigheann mé glaoch
go Nua Eabhrac minic go maith uathu ma bhionn
deacracht éicint le gearradh n6 le tomhas dhuine
éicint.

Bhi saol maith agam, taobh amuigh den obraid
duéin bhi mo shldinte go maith. Tugann mé cuairt
abhaile go Foirnis cipla uair sa mbliain. Déanaim cuid
mhaith taistil nuair a bhionn mé sa mbaile. Is maith
liom a bheith ag tiomadint, tugaim cuairt ar ghaolta
agus ar chairde. T4 athri moér tagtha ar an saol i
gConamara - ta sé go maith, buiochas le Dia ta chuile
short.

Aisteoiri agus lucht staditse ag teastail!

Giorraigh an Geimhreadh duit féin in
¢ineacht le Fionn agus na Fianna.

: Glaoigh ar:
091-574346/574021

